
Galar
Genesis 23:1-2

-  Pan oedd Sara yn 127 oed 2 bu farw yn Ciriath-arba (sef Hebron), yn Canaan. A buodd Abraham yn galaru ac yn wylo drosti.
Ioan 11:35,36

-  Roedd Iesu yn ei ddagrau.  36 "Edrychwch gymaint oedd yn ei garu e!" meddai'r bobl oedd yno.
Actau 8:2

-  Cafodd Steffan ei gladdu gan ddynion duwiol fu’n galaru'n fawr ar ei ôl.
Job 1:13-22

-  13 Un diwrnod, roedd meibion a merched Job yn bwyta ac yn yfed gwin mewn parti yn nh=y'r brawd hynaf. 14 A dyma negesydd yn mynd at Job a dweud, “Roedd yr ychen yn aredig, a'r asennod yn pori heb fod yn bell oddi wrthyn nhw, 15 a dyma'r Sabeaid yn ymosod ac yn eu cymryd nhw i gyd, a lladd y gweision gyda'r cleddyf. Fi ydy'r unig un lwyddodd i ddianc i ddweud wrthot ti.”

16 Tra roedd yn dal i siarad, dyma negesydd arall yn cyrraedd ac yn dweud, “Mae mellten wedi lladd y defaid i gyd a'r gweision oedd yn gofalu amdanyn nhw — mae'r cwbl wedi mynd! Fi ydy'r unig un lwyddodd i ddianc i ddweud wrthot ti.”

17 Tra roedd hwn yn dal i siarad, dyma negesydd arall yn dod ac yn dweud, “Mae Caldeaid wedi dwyn y camelod i gyd. Roedd tair mintai ohonyn nhw, yn ymosod o wahanol gyfeiriadau. Dyma nhw'n cymryd y cwbl, ac yn lladd y gweision i gyd. Fi ydy'r unig un lwyddodd i ddianc i ddweud wrthot ti.”

18 A tra roedd hwn yn dal i siarad dyma un arall yn dod ac yn dweud, “Roedd dy feibion a dy ferched di'n bwyta ac yn yfed gwin yn nh=y'r brawd hynaf, 19 ac yn sydyn dyma gorwynt ofnadwy yn chwythu dros yr anialwch ac yn taro'r ty. Syrthiodd yr adeilad ar ben y bobl ifanc a'u lladd nhw i gyd! Fi ydy'r unig un lwyddodd i ddianc i ddweud wrthot ti.”

20 Dyma Job yn codi ar ei draed ac yn rhwygo ei fantell. Yna siafiodd ei ben a mynd ar ei liniau o flaen Duw gyda'i wyneb ar lawr, 21 a dweud:

“Ces i fy ngeni heb ddim,

a bydda i'n marw heb ddim.

Yr Arglwydd waeth roi popeth i mi,

a'r Arglwydd sydd wedi ei gymryd yn ôl.

Boed i enw'r Arglwydd gael ei fendithio!”

22 Er gwaetha'r cwbl, wnaeth Job ddim pechu na rhoi'r bai ar Dduw.
2 Samuel 13:19
-  Yna dyma Tamar yn rhoi lludw ar ei phen, ac yn rhwygo ei gwisg laes. Aeth i ffwrdd â’i dwylo dros ei hwyneb, yn crïo’n uchel.
2 Corinthiaid 1:3-4
-  Clod i Dduw a Thad ein Harglwydd Iesu Grist! Fe ydy’r Tad sy’n tosturio a’r Duw sy’n cysuro. 4 Mae’n ein cysuro ni yng nghanol ein holl drafferthion, felly dyn ni yn ein tro yn gallu cysuro pobl eraill. Dyn ni'n eu cysuro nhw trwy rannu am y ffordd mae Duw’n ein cysuro ni.
Philipiaid 1:23

-  Dw i'n cael fy nhynnu'r naill ffordd a'r llall: Dw i'n dyheu am gael gadael y byd yma i fod gyda’r Meseia am byth – dyna'n sicr ydy'r peth gorau allai ddigwydd i mi, o bell ffordd!

